
Inhaltsangabe

Le practicum dl secunt ann de stiide é caraterisé da n lian strént
cun le teritore por

- conésce y capi les ressurses dles ofertes formatives dl teritore
- conésce y osserveé pratiches spezifiches y/o ambiénc de
aprendimént

- svilupé na vijiun de programaziun olistica y spezifica alado dla

situaziun

Al é odii danfora vijites/ospitaziuns te scolines y/o scores y te
istituziuns formatives desvalies dl teritore.

Por garanti le lian danter teoria scientifica y esperiénza pratica
végn i contigniis dl practicum indiret colia cun i modui dl plann de
stiide. Le stromént prinzipal por colié les conescénzes
(insegnaménc), la pratica (laboratori), les osservaziuns y
esploraziuns dles ofertes formatives, les analises y reflesciuns, é le
portfolio dl studént/dla studénta. Al déida costrui le plann de svilup
personal y profescional.

Themen der e les competénzes dl maester/dla maestra

Lehrveranstaltung ¢ le plann de svilup personal y profescional
» formes de espresciun (ert, musiga, lingac, psicomotrizité)
e personalisaziun, inclujiun, metodologies laboratoriales
e e sistem scolina y scora, sorvisc y ofertes formatives dl teritore
e documénc normatifs nazionai y provinziai
o formes y stroménc de documentaziun y reflesciun

Stichworter sistem formatif integré, osservaziun, sperimentaziun, reflesciun,
sensibilisaziun y svilup dl profil profescional

Empfohlene

Voraussetzungen

Propadeutische Alado dl regolamént

Lehrveranstaltungen

Unterrichtsform La didatica é caraterisada da ativités che véiga le studént/la
studénta scidche protagonist atif/protagonista ativa dl percurs tres:
brainstorming, discusciuns, eserzitaziuns pratiches, reflesciuns
individuales/te pers/te de pici grups/tl gran grup, documentaziuns
y presentaziuns cun le sostégn de media, consulénzes individuales,
vijites y “ospitaziuns” te istituziuns dl teritore.

Anwesenheitspflicht Alado dI regolamént

Spezifische Bildungsziele
und erwartete
Lernergebnisse

Le practicum dl secunt ann de stiide é caraterisé dala costruziun de
conescénzes y competénzes en referimént a chisc aspec:

- la porsona (le studént/la studénta) che conésc te na manira
tres plii sota le sistem (scolina y scora) y le teritore sciéche
ecosistem en réi, olache al réia adém les dimenjiuns umanes,
organisatives y profescionales

- les interaziuns danter les porsones y le sistem

- les dimenjiuns spezifiches dla profesciun da maester/maestra

- la conescénza di documénc normatifs en funziun dla aziun
didatica

Le practicum déida colié les conescénzes teoriches y les
esperiénzes pratiches y contribuésc insci6 a costrui y implementé le
profil profescional personal.

Fins formatifs dl Practicum 2:

- renforzé les motivaziuns personales y profescionales por defini
te na manira pli cosciénta le plann de svilup personal y
profescional

- conésce le sistem scolina y scora tla réi di sorvisc y dles ofertes
formatives dI teritore

- conésce y esploré ofertes formatives dl teritore (musei,
assoziaziuns formatives desvalies, congresc y i.i.)

- conésce y osservé pratiches didatiches spezifiches y/o ambiénc
de aprendimént desvalis

- fa reflesciuns, sides te na manira individuala co ince tl grup,
sOn i aspec osserva y analisa fajon coliaménc cun la teoria

- adoré la osservaziun y la reflesciun son les pratiches didatiches
y i ambiénc formatifs por programé propostes didatiches poscibles
por la scolina y la scora primara

- 16 la scomenciadia y co-costrui le percurs de formaziun
personal

- documenté tl portfolio y ejaminé de gre en gre le percurs
personal de formaziun ala profesciun y le colié cun le profil de
svilup personal y profescional

Spezifisches Bildungsziel
und erwartete
Lernergebnisse (zusatzliche
Informationen)

Conescénza y comprenjiun

e comprenjiun dla complessité dla scolina y scora y dl sistem te
na réi

e comprenjiun dla profesciun da maester/maestra

e conescénza dles competénzes profescionales

e conescénza de sorvisc y ofertes formatives dl teritore

e conescénza de na varieté de pratiches didatiches

e conescénza dla normativa istituzionala

Capazité da apliché conescénza y comprenjiun
e cerna de focus de osservaziun
e aplicaziun de pratiches de documentaziun efiziéntes

Autonomia de iudize

e capazités da auto-regolé te na manira responsabla le percurs
personal de aprendimént

e capazités de aprofondimént, reflesciun, metacogniziun, spirit
critich

e capazités de valutaziun dla identité profescionala personala

Abilités comunicatives

e produziun de tesc coerénc y corec dal punt de odlida
ortografich y gramatical

e adoranza dl lessich spezifich profescional

e capazité de presentaziun dl percurs personal adoran modalités
de espresciun desvalies

e colaboraziun y capazité de negoziaziun tles ativités
concordades cun les coordinadésses/i coordinadus dl practicum,
esperc/espertes, compagns y compagnes de stiide

Capazités de aprendimént

e adoranza dla autovalutaziun y dla valutaziun di atri (compagns
y compagnes de stiide) por aprofondi les competénzes personales
e capazité da se svilupé inant personalménter y
profescionalménter y da imparé demeztrl, capazité da se orienté
devers dla inovaziun

e capazité da cherié n lian danter teoria y pratica profescionala
e scomenciadia y capazité de organisaziun respet al plann de
aprendimént personal y ala costruziun dl portfolio

Art der Priifung Ejam a usc s6n la basa de laurs scric (portfolio). Le portfolio végn
scrit ti dui lingac, ladin y talian.
Bewertungskriterien Por la valutaziun positiva dl practicum méss dotes chéstes perts

ester positives:

- practicum indiret (partezipaziun ativa)

- portfolio (documentaziun y reflesciun)

- colloquium dl ejam (argomentaziun y coerénza)

Al végn dé na nota finala sora, sintesa di resultac dles perts
descrites dessura.

I criters de valutaziun é:

Svilup dla competénza deontologica (4 sén 30)
- respet dl regolamént de practicum
- partezipaziun ativa y costrutiva al percurs formatif

Svilup dla competénza comunicativa (6 sén 30)

- coretéza ortografica y gramaticala

- tlaréza tl'esposiziun y coerénza tl argomentaziun
- relevanza y coerénza di argoménc/temesc trata

Svilup dI pinsier critich (10 sdn 30)

- capazité de analisa critica

- capazité de reelaboraziun y reflesciun

- capazité de integraziun danter teoria y pratica

Svilup dI profil personal y profescional (10 sén 30)

- capazité da presenté so laur cun contribuc creatifs y elaboraziuns
personales

- capazité da costrui so portfolio y so plann de svilup personal y
profescional cun cosciénza en relaziun ales esperiénzes vilides y
documentades.

* Intendénza y Cultura Ladina, Manajé y svilupé inant deboriada le

https://ladinische-bildung.provinz.bz.it/de/schule/nosc-profil

Weiterfiihrende Literatur

Eventuala leteratdra surapr6é végn comunicada tratan le percurs;
leteratdra spezifica en coliamént cun i cursc frecuenta.

Weitere Informationen

Ziele fiir nachhaltige
Entwicklung (SDGs)

Partnerschaften zur Erreichung der Ziele, Hochwertige Bildung

